
ТҰРАН– 
ҚАЗАЛЫ

АСТАНА КҮНІНЕ ОРАЙ МЕРЕКЕЛІК ШАРА
Қазалы ауданында 6 шілде 

– Астана күніне орай салта-
натты мерекелік шара өтті.

Қазалы мәдени-демалыс 
кешенінде өткен мерекелік 
жиынға                      аудан 
әкімі  Алмасбек Есмаханов 
қатысып, аудан тұрғындарын 
мерекемен құттықтады.

- Астана күні – елдігімізді 
айшықтап, бірлігімізді бе-
кемдей түсетін, Тәуелсіз 
Қазақстанның жетістіктері 
мен жарқын келешегін 
айқындайтын айтулы мереке.

Мемлекет басшысы 
Қасым-Жомарт Кемелұлы 
Тоқаев: «Бүгінде Аста-
на – еліміздің қоғамдық, 
саяси және іскерлік ор-
дасы. Дәл осы жерде 
халқымыздың болашағына 
қатысты маңызды шешімдер 
қабылданады, озық иде-
ялар іске асырылып, биік 
мақсаттар орындала-
ды. Елордамыз әрдайым 
түбегейлі өзгерістер мен 
ауқымды реформалардың 
бастауында тұрады. Алдағы 
уақытта да Астанамыз 
Әділетті, Таза және Қуатты 
Қазақстанды құру жолындағы 
жалпыұлттық жаңғыру 
жұмыстарына ұйытқы бола 
береді деп сенемін», – деп 

ерекше атап өткен болатын. 
Астанаға қарап еліміздің 

барлық өңірі бой түзеп, жаңа 
даму жолына қадам басты. 
Осы орайда біздің Қызылорда 
облысы мен қасиетті Қазалы 
ауданы жылдан-жылға 
жаңарып, көркейіп келеді.

Мемлекет басшысы мен 
Үкіметтің қолдауымен, об-
лыс әкімінің басшылығымен 
ауданымызда айтулы істер, 
жарқын жобалар жүзеге асу-
да. Бүгінде Қазақстан жаңа 
даму кезеңіне қадам ба-
сты. Бұл – әділдік пен заң 
үстемдігін, жауапкершілік 

пен ашықтықты ба-
сты құндылық ретінде 
орнықтыруға бағытталған 
тарихи кезең. Осы рет-
те, биылғы 1 шілдеден ба-
стап күшіне енген Қазақстан 
Республикасының Жаңа 
Конституциясының маңызы 
ерекше. Қазақ халқында 
«Береке бар жерде – бірлік 
бар, бірлік бар жерде – тірлік 
бар» деген қанатты сөз бар. 
Шынында да, ынтымақ пен 
татулық салтанат құрған жер-
де ғана тұрақтылық орнығып, 
даму мен өркендеу болады.

Ендеше, халқымыздың 

бірлігі бекем, ынтымағы жа-
расымды болсын!

Арқа төсіндегі айбын-
ды Астанамыздың абыройы 
асқақтап, мерейі арта берсін!

Президентіміз айқындаған 
Әділетті, Таза және Қуатты 
Қазақстанды бірге құру 
жолындағы игі бастамалары-
мыз табысты болсын! Еліміз 
аман, жұртымыз тыныш, 
Тәуелсіз Қазақстанымыздың 
тұғыры биік, көк Туымыз 
мәңгі желбірей берсін, - 
деді аудан әкімі Алмасбек 
Әбілқасымұлы. 

Шарада ауданның 
әлеуметтік-экономикалық 
дамуы мен қоғамдық-
саяси өміріне елеулі үлес 
қосып жүрген түрлі сала 
қызметкерлері аудан әкімінің 
Алғыс хатымен марапаттал-
ды.

Сондай-ақ, Астана күні 
мерекесінде 18 жасқа 
толған белсенді жас Ернұр 
Саматұлына аудан әкімінің 
Құттықтауы мен арнайы 
сыйлығы табысталды. 

Мерекелік шара әрі қарай 
аудан өнерпаздарының 
концерттік бағдарламасына 
ұласып, жиылған жұртшылық 
мерекелік көтеріңкі көңіл 
күйге бөленді.

 «ТАЗА ҚАЗАҚСТАН» ЭКОЛОГИЯЛЫҚ АКЦИЯСЫ АЯСЫНДА ЖАППАЙ СЕНБІЛІК ӨТТІ
Қазалы ауданында Мем-

лекет басшысының баста-
масымен жүзеге асырылып 
жатқан «Таза Қазақстан» 
республикалық экологиялық 
акциясы аясында ауқымды 
жалпыхалықтық сенбілік 
ұйымдастырылды.

Аудан орталығы – Әйтеке 
би кентінде өткен сенбілікте 
бірқатар көшелер мен 
қоғамдық         орындар-
да тазалық жұмыстары 
қарқынды жүргізілді. 
Атап айтқанда, Қ.Пірімов, 
Қ.Ерімбет көшесі, Ба-
тыс теміржол өткелінен 
Т.Бөрқұлақов көшесіне 
дейінгі аралық, сондай-
ақ, «Үш таға» аумағынан 
Жанқожа көшесіне дейінгі 
Т. Бөрқұлақов көшесінің 
бойындағы шөптер шабы-
лып, бей-берекет тасталған 
қоқыстар жиналып, аяқ 
су арықтары тазартылып, 

қоршаулар, жол белгілері, 
орындықтар жуылып, сыр-
ланды. 

Аудан                                                                  әкімі 
Алмасбек Есмаханов 
тазалыққа жетекшілік 
ететін аудан әкімінің орын-
басары    және Әйтеке би 

кентінің әкімімен бірге  
сенбілікте атқарылған 
жұмыстарды көрді.      Жа-
уапты сала басшылары-
на санитарлық тазалықты 
тұрақты бақылауда ұстап, 
елді мекендердің тазалығы 
мен көркеюі бағытындағы 

жұмыстарды жүйелі түрде 
жалғастыра беру жөнінде 
тапсырмалар берді.

Сонымен қатар, ау-
дан аумағындағы     «Ба-
тыс Еуропа – Батыс       
Қытай»         халықаралық 
автодәлізінің бойында, 
қоқыс полигондарының 
аумақтарында кең көлемді 
тазалық жұмыстары 
ұйымдастырылды.

Жалпы           халықтық       
сенбілікке 134 меке-
меден 1425       адам 
қатысып,      17 арнайы тех-
ника жұмылдырылды. 
Нәтижесінде полигондарға 
15,3 тонна тұрмыстық 
қалдық шығарылып, ау-
дан аумағының санитарлық 
жағдайын жақсартуға 
бағытталған ауқымды 
жұмыстар   атқарылды. 

Қазалы ауданы әкімінің 
баспасөз қызметі

АУЫЗ СУ НЫСАНДАРЫНЫҢ ЖҰМЫСЫМЕН ТАНЫСТЫ
Аудан                        әкімі 

Алмасбек Есмаханов Әйтеке 
би кенті мен «Шитүбек» елді 
мекеніндегі стратегиялық 
маңызы бар ауыз су нысанда-
рын  аралап, олардың жұмыс  
барысымен танысты.

Атап айтқанда, аудан бас-
шысы Әйтеке би кентіндегі 
«Сыр суы» филиалының 
«Байқожа» топтық су құбыры 
өндірістік бөлімшесіне 
қарасты №6 су тарату 
бекетінде, «Арал–Сарыбұлақ» 
топтық су құбырын пайда-
ланушы Қазалы өндірістік 
бөлімшесінің №1 су көтеру-
тарату бекетінде, «Шитүбек» 
елді мекеніндегі №2 су таза-
лау-тарату бекетінде болып, 
нысандардың қазіргі жай-
күйін көрді.

Әйтеке би кентіндегі     №6 
су тарату бекеті     штаттық 
режимде жұмыс істеп, 
халықты тәулік бойы үздіксіз 
таза ауыз сумен қамтамасыз 
етуде. Бекет аумағында 
сыйымдылығы 1000 текше 
метр болатын 2 су сақтау 
қоймасы орналасқан. Мұнда 
тәулігіне 1500–2000 текше 
метр ауыз су қабылданып, 
«Қазалы–Арал Сарыбұлақ» 
топтық су құбыры өндірістік 
бөлімшесіне қарасты су 
көтеру-тарату бекетіне 
жіберіледі.

2023 жылы «Майлы-
бас» ауылдық округіне 
қарасты «Ақсуат» ауылы мен 
«Байқожа»  елді мекенінің 
аралығындағы «Байқожа» 
топтық су құбырының су-

мен қамту жүйелерін қайта 
жаңғырту жобасы бастау 
алған болатын. Ауқымды 
жобаның негізгі мақсаты – 
Қазалы ауданының теміржол 
бойында орналасқан Әйтеке 
би кенті, «Алтай», «Ойынды», 
Көбек, «Қызыләскер», «Май-
лыбас», «Еңбекшіқазақ», 
«Байқожа», «Ақсуат» елді 
мекенін сапалы ауыз сумен        
тұрақты қамтамасыз ету.       
Қайта жаңғырту аясында су 
құбыры желілері жаңартылып, 
тозығы жеткен инженерлік 
инфрақұрылымдар алмасты-
рылды. Бүгінгі таңда мердігер 
мекеме – «ТемірСтрой сер-
вис и Ко» ЖШС тарапынан 
жоба аясындағы жұмыстар 
толық атқарылуда.

Одан кейін аудан әкімі 
«Арал–Сарыбұлақ» топтық 

су құбырын пайдалану-
шы Қазалы   өндірістік 
бөлімшесіне қарасты №1 
су көтеру-тарату бекетіне 
барды. Бұл нысан 1993 
жылы пайдалануға берілген 
және ауданның негізгі 
су инфрақұрылымдық 
нысандарының    бірі са-
налады. Бекетте жалпы 
сыйымдылығы 21750 текше 
метр болатын 6 су сақтау ре-
зервуары орналасқан. Мұнда 
тәулігіне «Арал–Сарыбұлақ» 
топтық су құбырынан 
8500 текше метрге дейін, 
ал «Байқожа» топтық су 
құбырынан 1500–2000 тек-
ше метрге дейін ауыз су 
қабылданады. Нысанда 13 
насос қондырғысы жұмыс 
істейді, олардың жалпы 
өнімділігі сағатына 1195 тек-

ше метрді құрайды.
Жазғы кезеңде бекет 

арқылы Әйтеке би кентіне 
тәулігіне 8000–10000 тек-
ше метр, ал елді мекендер-
ге 2500–3000 текше метр 
ауыз су таратылады. Нысан 
тәулік бойы төрт ауысым-
мен үздіксіз жұмыс істеп, 
тұрғындарды сапалы ауыз 
сумен қамтамасыз етіп 
келеді. 2020 жылы бекетке 
күрделі жөндеу жүргізіліп, 
инженерлік инфрақұрылымы 
жаңғыртылған.

Аудан басшысы бұдан соң 
«Шитүбек» елді мекеніндегі 
№2 су тазалау-тарату 
бекетінің жұмысымен таны-
сты. 1986 жылы пайдалануға 
берілген нысанның жалпы 
аумағы 2,4 гектарды құрайды. 
Бекетте әрқайсысы 100 тек-
ше метр болатын 2 су сақтау 
қоймасы бар. Нысанның 
жобалық қуаты тәулігіне 2 
000 текше метр ауыз суды та-
залап, таратуға есептелген. 
2005–2006 жылдары бекетке 
күрделі жөндеу жұмыстары 
жүргізілген.

Нысандарды аралағанда 
аудан әкімі халықты сапалы 
ауыз сумен қамтамасыз ету 
– маңызды міндеттердің бірі 
екенін атап өтті. Сондай-ақ, 
мекеме басшыларына су та-
рату бекеттері мен станция-
лар аумағында         санитарлық 
тазалық жұмыстарын тұрақты 
жүргізуді, нысандардың 
тазалығы мен техникалық 
тәртібін қатаң бақылауда 
ұстауды тапсырды. 

АУДАНДЫҚ ҚОҒАМДЫҚ ДАМУ БӨЛІМІНІҢ БАСШЫСЫ ТАҒАЙЫНДАЛДЫ

Аудан                      әкімі 
Алмасбек Есмахановтың 
төрағалығымен   аудан-
да орын алған кадрлық 
өзгерістерге қатысты актив 
отырысы өтті.

Қазалы ауданы әкімдігі 
жанындағы конкурстық 
комиссиясының қортындысы 

негізінде, ау-
дан әкімінің 
ө к і м і м е н 
а у д а н д ы қ 
қ о ғ а м д ы қ 
даму бөлімінің 
б а с ш ы с ы 
қ ы з м е т і н е 
С и с е н б и е в                                      
Е р л а н 
М ы р з а л ы ұ л ы 
тағайындалды.

Е р л а н 
М ы р з а л ы ұ л ы 
1988 жылы 
Қазалы ауда-
нында дүниеге 
келген. Білімі 
ж о ғ а р ы .         
Қорқыт ата 
а т ы н д а ғ ы 
Қ ы з ы л о р д а 
м е м л е к е т т і к 
университетін 
« Ф и л о л о г и я » 

және Болашақ        университетін 
«Ағылшын тілі пәнінің 
мұғалімі»   мамандықтары 
бойынша бітірген. Еңбек 
жолын 2010 жылы «Жан-
рос-Дриллинг» ЖШС-де ау-
дармашы болып бастаған. 
2011-2013 жылдары «Са-

лини Коструттори С.п.а.» 
акционерлік қоғамында ау-
дармашы; 2014-2016 жылда-
ры     «Сыр Медиа»    ЖШС-
де сарапшы; 2016-2020 
жылдары Қызылорда об-
лысы әкімінің    аппара-
тында, Қазалы   аудандық 
мәдениет және тілдерді да-
мыту бөлімінде, Қазалы    ау-
даны әкімі     аппаратын-
да       әдіскер, Қызылорда 
облысының ішкі саясат 
басқармасының бас мама-
ны, бөлім басшысы, 2020-
2021 жылдары «Болашақ 
Атырау» ЖШС-нің  аға-
инженері; 2021-2022 жылда-
ры Қызылорда облысының 
«Өңірлік коммуникациялар  
қызметі»        КММ-де бөлім   
басшысы, мекеменің ди-
ректоры болып  қызметтер   
атқарған.

2022-2023 жылдары 
Қызылорда облысының «Жа-
стар ресурстық орталығы» 
КММ-і директорының 
орынбасары, 2023-2026 
жылдары Қызылорда 
облысының қоғамдық даму 
басқармасының бөлім 
басшысы, 2026 жылдың 

ақпан айынан бастап осы 
кезге дейін Қызылорда 
облысының қоғамдық даму 
басқармасының тілдер, оно-
мастика және этносаралық 
қатынастар мәселелері 
жөніндегі    бөлімінің бас ма-
маны   қызметін атқарып 
келді.

Аудан әкімі Ер-
лан Мырзалыұлына 
қызметтік міндеттеріне 
қатысты қоғамдық-саяси 
тұрақтылықты қамтамасыз 
ету, мемлекеттік ақпараттық 
саясатты тиімді жүргізу, 
жастармен, қоғамдық 
ұйымдармен және діни 
бірлестіктермен өзара 
іс-қимылды жанданды-
ру, әлеуметтік желілер мен 
қоғамдық ахуалды тұрақты 
бақылауда ұстап, алдағы са-
яси науқандарды жоғары 
деңгейде ұйымдастыруда 
нақты  тапсырмалар берді.

Жаңадан тағайындалған 
бөлім   басшысының 
қызметіне сәттілік тілеп, 
берілген тапсырмалардан 
нәтиже шығаруды  тапсырды.

Қазалы ауданы әкімінің 
баспасөз қызметі 



         8 шілде 2026 ж3 бет

ҰЛТТЫҚ ДОМБЫРА КҮНІНЕ ОРАЙ МЕРЕКЕЛІК ШАРА ӨТКІЗІЛДІ
Қазалы ауданын-

да шілде айының 
алғашқы жексенбісі 
- Ұлттық домбы-
ра күні мерекесіне 
орай «Күймен жет-
кен жүрекке» атты 
мерекелік мәдени-
шара өтті.

Әйтеке би кенттік 
мәдениет үйінде өткен 
мерекелік шараға ау-
дан әкімі Алмасбек 
Есмаханов қатысып, 
жиылғандарды мере-
кемен  құттықтады.

-Биылғы Ұлттық 
домбыра күні ерек-
ше тарихи кезеңмен 
тұспа-тұс келіп отыр. 
Себебі, халқымыздың 
рухани болмысын 
айшықтайтын   бұл 
мереке еліміздің 
қ о ғ а м д ы қ - с а я с и 
өміріндегі аса маңызды 
оқиға 1 шілде — 
Қазақстан Республика
сының                   жаңа 
К о н с т и т у ц и я с ы н ы ң 
күшіне ену кезеңімен 
қатар келуде. Бұл 
— ұлттық рух пен 
м е м л е к е т ш і л д і к т і ң , 
салт-дәстүр мен 
жаңғырудың үндескен 
тағылымды көрінісі. 

Домбыра — қазақтың 
жаны. Домбы-
ра — халқымыздың           
үні. Домбыра — 
сан ғасырлық 
т а р и х ы м ы з д ы ң , 
т а ғ д ы р ы м ы з д ы ң , 
мұңымыз бен 
қ у а н ы ш ы м ы з д ы ң 
үнін бүгінге жеткізген 
қасиетті мұра. 
Мемлекет басшы-
сы Қасым-Жомарт 
Тоқаев «Домбыра – 
ұлтымыздың болмы-
сы, халқымыздың баға 

жетпес қазынасы» 
деп ерекше атап 
өтті. Бұл — қасиетті 
қара домбыраның            
халқымыз өміріндегі 
орнын дәл 
айқындайтын терең 
тұжырым. Ұлттық 
құндылықтар мен за-
манауи жаңғыру қатар 
жүргенде ғана мем-
лекет қуатты бола-
ды. Рухы биік елдің 
болашағы да жарқын 
болады. Бабалардан 
аманат болған асыл 

мұрамызды көздің 
қарашығындай сақтап, 
кейінгі ұрпаққа та-
быстау — бәріміздің 
қасиетті борышымыз. 
Қасиетті домбыраның 
күмбірі           әр 
шаңырақтан естілсін! 
Ұлттық      рухы-
мыз асқақ, Тәуелсіз 
еліміздің тұғыры биік 
болсын, - деді аудан 
басшысы.

Кенттік мәдениет 
үйінде өткен шарада 
аудан өнерпаздары, 

жыршы-термешілер 
қазақ музыка 
өнерінің алыпта-
ры — Құрманғазы 
С а ғ ы р б а й ұ л ы , 
Т ә т т і м б е т 
Қазанғапұлы, Дина 
Нұрпейісова сынды 
дара тұлғалардың 
күйлерін орындап, 
жиылған көрерменге 
мерекелік көңіл-күй 
сыйлады.

Мұнан бөлек 
мәдениет үйінің 
фоесінде мерекеге 
орай арнайы көрме 
ұйымдастырылды.

Айта кетейік, ауда-
нымызда   мәдениет 
саласын дамыту, 
ұлттық өнерді   наси-

хаттау, жас таланттарға 
қолдау көрсету 
бағытында жүйелі ба-
стамалар жалғасып 
келеді.

Бүгінде аудандағы 
мәдениет үйлері мен 
клубтарда 20-ға жуық 
жыр-терме, домбы-
ра үйірмесі жұмыс 
істеп, оларда 250-
ден астам балалар 
мен жасөспірімдер 
дәстүрлі өнерге 
тәрбиеленуде.

АРДАГЕР ҰСТАЗ ҚАДІРБЕК БЕКЕТТІ 80 ЖАС МЕРЕЙТОЙЫМЕН ҚҰТТЫҚТАДЫ
Аудан әкімі Алмасбек Ес-

маханов ауданның білім 
саласының дамуына зор 
үлес қосқан ардагер ұстаз, 
Қазақстан Журналистер 
одағының мүшесі Қадірбек 
Бекетұлын қабылдап, 80 жас 
мерейтойымен құттықтады.

Аудан әкімдігінің мәжіліс 
залында өткен басқосуға 
білім саласының ардагерлері 
мен қызметкерлері, мерей-
той иесінің замандас доста-
ры қатысты.

Аудан басшысы мерейтой 
иесінің ауданның білім саласы 
мен ел руханиятының дамуы-
на, ұрпақ тәрбиесіне қосқан 
үлесі жайында сөз қозғап, ау-
дан жұртшылығының атынан 
ізгі тілегін жеткізді.

-Қасиетті Қазалы – тари-
хы терең, тағылымы мол, та-
лай дара тұлғаны түлеткен 
қасиетті мекен. Бұл өңірдің 
өсіп-өркендеу жолында әр 
кезеңде елдің амандығы 
мен жердің тұтастығын, 
халықтың әл-ауқатын ба-
сты мұрат еткен азаматтар 
аянбай еңбек етіп келген. 
Сондай азаматтардың бірі 
– ардагер ұстаз Қадірбек 
Бекетұлы. Ағамыз Еңбек жо-
лын 1972 жылы Жамбыл Жа-
баев атындағы №234 мек-
тепте тарих пәнінің мұғалімі 
ретінде бастаған. Әр жыл-
дары оқу ісінің меңгерушісі, 
2 мәрте «Лақалы» сегіз 

жылдық мектептің дирек-
торы, «Тасөткел»  «Ойын-
ды» бастауыш мектептерінің  
меңгерушісі қызметін абы-
роймен атқарған. Ұстаздық 
қызметпен қатар, қоғамдық 
жұмыстарда белсенділік та-
нытып, қаламгерлік қырымен 
ауданның рухани өміріне үлес 
қосты. Газет-журналдардағы 
тағылымды мақалалары, 
ғылыми еңбектері мен 
кітаптары — ағамыздың 
парасат-пайымының айқын 
көрінісі. Сіздің ұзақ жылдар 
бойы туған өлке игілігі жолын-
да атқарған еңбегіңіз, халыққа 
сіңірген адал қызметіңіз – 
шынайы құрметке лайық. 

Бүгінгі мерейтойыңызбен 
шын жүректен құттықтай 
отырып, деніңізге саулық, 
отбасыңызға амандық 
тілейміз, - деді аудан әкімі 
Алмасбек Әбілқасымұлы.

Жиында аудан басшысы 
мерейтой иесіне мерекелік 
құттықтауын табыстап, 
дәстүрге сай иығына шапан 
жауып, сый-құрмет көрсетті.

Игі шарада Қазалы 
аудандық «Білім беру саласы 
ардагерлер ұйымы» қоғамдық 
бірлестігінің төрағасы, 
Қазақстан Республикасы 
білім беру ісінің үздігі және 
құрметті қызметкері, Қазалы 
ауданының құрметті азама-

ты Серік Қуанышбай, білім 
саласының ардагерлері: Ай-
жахан Ысқақ пен Есет Аман-
бай сөз сөйлеп, Қадірбек 
Бекетұлын мерейлі 80 жа-
сымен құттықтап, ыстық 
лебіздерін жеткізді.

Жиын соңында мерей-
той иесі арнайы қабылдап 
құрмет көрсетіп жатқан бар-
ша жерлестері мен аудан 
басшысына шынайы алғысын 
жеткізді.

Қадірбек Бекетұлы 
зейнеткерлікке шыққаннан 
кейін де түрлі қоғамдық 
жұмыстарға белсене ара-
ласып, аудандық «Қазалы», 
«Тұран Қазалы» газеттерінде 
тәрбиелік мәні бар мақалалар 
жариялап келеді. Еңбек жо-
лында Қазақстан Респу-
бликасы Тәуелсіздігінің 
20 жылдығы мен Әлихан 
Бөкейханның 145 жылдығына 
арналған «Алаш мұраты» және 
«Тәуелсіз Қазақстан» атты 
ғылыми конференциялардың 
жеңімпазы атанған. 2017 
жылы Басықара батырдың 
260 жылдығына орай 
«Басықара батыр, әрі би» 
атты кітабы жарық көрді. 
Әр жылдары білім саласы-
на сіңірген еңбегі үшін Алғыс 
хаттарымен және Қазалы 
ауданының құрмет грамота-
сымен марапатталды.

Қазалы ауданы әкімінің 
баспасөз қызметі

жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

АСКАРИДОЗ 
Аскаридоз — бұл Ascaris 

lumbricoides деп аталатын 
жұмыр құрттар (аскарида-
лар) тудыратын, негізінен ішек 
жолдарын, өкпе мен   бауыр-
ды зақымдайтын кең таралған 
паразиттік ауру.Ол адам 
денесінде     жұптасып өмір 
сүреді. Жұмыртқасы нәжіспен 
сыртқа шығады, бірақ  14 күнге 
дейін топырақта тіршілігін 
сақтайды. Аскарида 40 см дейін 
ұзындыққа және 6 мм дейін 
ендікке жетуі мүмкін. 

Аскаридоз жеке гигиена 
ережелерінің бұзылуынан пай-
да болады. Гельминттердің 
жұмыртқалары адам 
ағзасына жуылмаған қолдар, 

жуылмаған жемістер      мен 
көкөністер        арқылы 
түседі.       Жұмыртқалардан 
жетілген    дернәсілдер пай-
да болып, ағза бойына тара-
лады. Жұқтырған кезден ба-
стап бірінші жұмыртқалау 2–3       
айды құрайды, жалпы ауру бір 
жылға созылады. Ересек аска-
ридалар механикалық   зақым 
келтіре алады, өйткені олардың 
дене күші қатты және өте жыл-
жымалы.

Аскаридозбен   көбінесе 2 
мен 10 жас аралығындағы мек-
теп жасына дейінгі және кіші 
мектеп жасындағы  балалар  ау-
ырады.

Аурудың    даму кезеңіне және 

аскарида орналасуына байла-
нысты белгілер өзгеруі мүмкін. 
Негізгі белгілерге мыналар жа-
тады:  тұрақты шаршау, әлсіздік,  
жөтел, тері бөртпелері, қышу, 
дене температурасының 
көтерілуі.

Аскаридоз  ауруының  алдын 
алу шаралары: 

-Тамақтанар алдында және 
даладан келгенде қолды сабын-
дап жуу;

-Көкөністер мен жемістерді 
ағынды   сумен мұқият жуу, 
қажет болса қайнаған сумен 
шаю;

-Тек қайнатылған немесе 
бөтелкедегі таза суды пайдала-
ну;

-Балалардың тырнақтарын 
қысқа етіп алып, гигиена 
ережелерін үйрету.

Аскаридоз белгілері пай-
да болған жағдайда дәрігерге  
көріну қажет. Өз бетімен емде-
луге мүлдем  болмайды. Себебі,  
паразиттерге қарсы дәрілер 
дұрыс таңдалмаса, құрттардың 
белсенді қозғалуын  тудырып, 
ішек өтімсіздігі сияқты ауыр 
асқынуларға  әкелуі  мүмкін.                                                                                    

Мархаба ЖАҚЫП, 
Қазалы аудандық  

санитариялық-                     
эпидемиологиялық 

бақылау     
басқармасының  

бас  маманы  

«Қазалы ауданының ауыл шаруашылығы мен жер қатынастары бөлімі» КММ-і мекемесі 
басшысы мен орынбасарының жеке қабылдау кестесі

Аты – жөні,
әкесінің аты

Лауазымы Қабылдау күні мен уақыты Қабылдау орны,
мекен –жайы

Байланыс 
телефоны

Сейтов Еркин 
Нуржаубаевич

Қазалы ауданының 
ауыл шаруашылығы 

мен жер қатынастары 
бөлімінің басшысы

Әр аптаның сәрсенбі және жұма 
күндері, сағат 15:00-ден 17:00-ге 

дейін

Әйтеке би кенті, 
Ж.Нұрмұхаммедұлы

көшесі, №130 үй

8724(38)79-2-
80 (69-70)

Куатов 
Сапарбек 

Кистауович

Қазалы ауданының 
ауыл шаруашылығы 

мен жер қатынастары 
бөлімі басшысының 

орынбасары

Әр аптаның сәрсенбі және жұма 

СЫБАЙЛАС ЖЕМҚОРЛЫҚТЫҢ АЛДЫН АЛУ –  МЕМЛЕКЕТТІК САЯСАТТЫҢ БАСЫМ БАҒЫТЫ

Сыбайлас жемқорлыққа 
қарсы іс-қимыл-еліміздің  
тұрақты дамуы мен қоғамдағы 
әділеттілікті қамтамасыз 
етудің негізгі шарттарының 
бірі. Мемлекет басшы-

сы    айқындаған басым  
бағыттардың   қатарында бұл 
мәселе ерекше орын ала-
ды. Осыған орай, жергілікті 
атқарушы органдар тарапынан 
сыбайлас жемқорлықтың ал-

дын алу, оның себептері мен 
жағдайларын жою бағытында 
кешенді шаралар жүзеге асы-
рылуда.

Халықпен кері байла-
ныс нығайту-сыбайлас 
жемқорлықтың алдын алудағы 
маңызды факторлардың бірі. 
Осы мақсатта тұрғындармен 
тұрақты кездесулер өткізіліп, 
олардың өтініштері мен 
ұсыныстары жедел қаралуда. 

Азаматтардың мәселелерін 
ашық талқылау және оларды 
заң аясында  шешу- біздің ба-
сты ұстанымымыз.

Мемлекеттік қызметшілер 
арасында сыбай-
лас жемқорлыққа қарсы 
мәдениетті қалыптастыруға 
да ерекше мән берілуде. 
Әдеп нормаларын сақтау, 
қызметтік міндеттерді 
адал әрі жауапкершілікпен 

атқару-әрбір қызметкердің 
міндеті. Осы бағытта тұрақты 
түрде түсіндіру жұмыстары 
ұйымдастырылып келеді.

Біз сыбайлас жемқорлыққа 
қарсы күресте ашықтық, 
әділдік және заң үстемдігі 
қағидаттарын басшылыққа 
аламыз. Бұл бағыттағы 
жұмыстар алдағы уақытта 
да жалғасын табады және  
жетілдіріле береді.

Қортындылай келе, сы-
байлас жемқорлықтың ал-
дын алу -тек мемлекеттік 
органдардың ғана емес,бүкіл 
қоғамның ортақ міндеті.  Әрбір 
азаматтың белсенділігі мен 
жауапкершілігі арқылы ғана біз 
әділетті, ашық және дамыған 
қоғам қалыптастыра  аламыз.

